
Thellojeni Kuptueshmërinë Tuaj për 
Betimin dhe Besëlidhjen e Priftërisë
Shenjtëruar me anë të Shpirtit në ripërtëritjen e trupit (shihni vargun 33)

Duke folur për premtimin e Atit Qiellor, Presidenti Henri B. Ajring, i Presidencës së Parë, shpjegoi:

“Unë e kam parë këtë premtim të përmbushet në jetën time dhe në jetën e të tjerëve. Një 
miku im shërbeu si president misioni. Ai më tregoi se në fund të çdo dite kur shërbente, 
ai me vështirësi mund t’u ngjitej shkallëve për në krevat në darkë duke menduar a do të 
kishte fuqi për të përballuar një ditë tjetër. Pastaj në mëngjes, ai i gjente forcën dhe kuraj[ë]
n e tij të rivendosura. Ju keni parë në jetën e profetëve të moshuar që dukeshin të përtërirë 
sa herë që qëndronin për të dëshmuar për Zotin Jezu Krishti dhe për ungjillin e rivendosur. 
Ai është një premtim për ata që shkojnë përpara me besim në shërbimin e tyre priftëror.” 

(Henri B. Ajring, “Besimi dhe Betimi e Besëlidhja e Priftërisë”, Liahona, maj 2008, f. 62)

Jini besnikë në marrjen e Priftërisë Aarone dhe Melkizedeke (shihni vargun 33)

Të jesh besnik në “marrjen e këtyre dy priftërive” (Doktrina e Besëlidhje 84:33) përfshin marrjen e fuqisë dhe 
bekimeve që vijnë nga pranimi i ordinancave të Priftërisë Aarone dhe Melkizedeke dhe mbajtjen me besnikëri 
të besëlidhjeve që lidhen me to. Profeti Jozef Smith dha mësim se një person e merr plotësinë e priftërisë “nga 
mbajtja e gjithë urdhërimeve e duke iu bindur gjithë ordinancave të shtëpisë së Zotit” (Mësimet e Presidentëve të 
Kishës: Jozef Smith [2009], f. 447).

Për burrat, kjo përfshin gjithashtu dhënien e priftërisë dhe të qenit të shuguruar në detyrat e priftërisë.

Lartësojmë thirrjet tona (vargu 33)

Doktrina e Besëlidhje 58:27–28; 107:99–100

Mundësi për t’i marrë thirrjet dhe për të marrë pjesë në punën e Zotit për shpëtimin

Presidenti M. Rasëll Ballard [1928–2023], i Kuorumit të Dymbëdhjetë Apostujve, dha mësim:

“Ndërsa punojmë që të lartësojmë thirrjet tona, ne duhet të kërkojmë frymëzimin e Shpirtit 
për t’i zgjedhur problemet në mënyra që do t’i ndihmojnë sa më mirë njerëzit të cilëve 
u shërbejmë. Ne kemi manualet e udhëzimeve dhe [orientimet] e tyre duhen ndjekur. 
Por [në atë kuadër ka] mundësi [konkrete] për të menduar, krijuar dhe përdorur talentet 
individuale. Udhëzimi për t’i lartësuar thirrjet tona nuk është një urdhër për t’i zbukuruar 
dhe ndërlikuar ato. Të [sjellësh risi] nuk do të thotë domosdoshmërish të zgjerosh; shumë 
shpesh do të thotë të thjeshtësosh.” (M. Rasëll Ballard, “O, Jini të Urtë”, Liahona, nëntor 

2006, f. 19; Konferenca e Pergjithshme, tetor 2006, f. 23)

Gjithçka që Ati Qiellor ka (shihni vargun 38)

Doktrina e Besëlidhje 76:55–60; 81:6

Plaku Ronald A. Rasband, i Kuorumit të Dymbëdhjetë Apostujve, tregoi:

“Të dimë se kemi një Atë në Qiell dhe se Jezu Krishti është Biri i Tij i Vetëmlindur do të thotë 
se po shohim më tutje në shtegun e besëlidhjeve sesa thjesht aty ku qëndrojmë sot. Kjo do 
të thotë se ne e vlerësojmë që jemi trashëgimtarë të gjithçkaje që Ati ka; mbretëri të 
panumërta janë mbretëria e Tij dhe mund të jenë tonat. Shpëtimtari ka premtuar: ‘Dhe 
nëse je besnik deri në fund, ti do të kesh një kurorë pavdekësie dhe jete të përjetshme në 
banesat që unë kam përgatitur në shtëpinë e Atit tim’.” (Ronald A. Rasband, “The Divine 
Destiny of His Daughters” [Konferenca e Grave e UBJ‑së, 30 prill 2021],  

broadcasts.ChurchofJesusChrist.org)

